Aikin Eko Atlantic Likkafa Ta Y1 Gaba

[

Ambassador Terence McCulle y ne tare da Karamin Jakadan amirka, Jetft Hawkins,
da kuma tsohon Shugaban Kasa, Bill Clinton, a Legas, ranar 21 ga watan Fabrairun
2013. Ayo Durodola, na Karamin Ofishin Jakadancin ne ya dauko hoton.

-

Ranar Alhamis, 21 ga watan Fabrairu, tsohon shugaban Kasa, Bill Clinton, da
Shugaban Kasa, Goodluck Jonathan, da Gwamnan Jihar Lagos, Babatunde
Fashola, da Babban Shugaban Shirin Eko Atlantic, Ronald Chagoury, da dai
sauran manyan baki, suka halarci bikin Kaddamar da Shirin Eko Atlantic, a Lagos.
Kafin a yi tunanin fara gine-ginen na Shirin na Eko Atlantic, a Lagos, sai da aka
cike fili mai fadin mita miliyan biyar, daga cikin shan-banten gefen tekun dake da
tsawon kilomita biyu, saboda magance zaizayar Kasa, na da shekaru 100, masu
zuwa.

A 2009, Shirin na Clinton Global Initiative, ya lura cewa, aikin na Eko Atlantic, na
daya daga cikin manyan ayyukan dake cike da burin ayyukan aikin injiniya, a
nahiyar Afrika. Tsohon shugaba Clinton, ya zo Lagos ne, domin halartar bikin
Kaddamar da wannan gagarumin aiki. Ambassador Terence McCulley, da Karamin
Jakada, Jeff Hawkins, da sauran ma’aikatan harkokin jakadanci, suka halarci bikin.
Aikin Eko Atlantic, wani hadin gwiwar gwamnati da kamfanoni ne. Kamfanin
South Energyx Nigeria Limited, wani bangare na Rukunin Kamfanonin Chagoury,
na daga cikin wadanda suka fara tsarawa da kuma shirya wannan aiki na Eko
Atlantic. An bai wa kamfanin na South Energyx, damar da ya cike filin, ya kuma
inganta duk wani al’amarin kayayyakin ji dadin rayuwa, ya kuma zama hukumar
da za ta gudanar da gine-gine, a aikin na Eko Atlantic.

Wata Katafariyar Katangar Lagos ce za ta kare aikin na Eko Atlantic, wadda za ta
jure wa duk wani hanKoron teku. Aikin na Eko Atlantic, zai gudanar da harkar
kasuwanci, da sayar da Kaddarori da otel-otel da gidajen zama, da kuma
makarantun gundumomi. A Karshen wannan aikin, za a gine fili, mai murabba’in
fadin miliya miliyan tara, a giggina dogayen benaye irin na yankin Manhattan,
dake Birnin New York.



